প্রকৃতির পালাবদলের খেলায়
চলছে নিত্য আসা যাওয়া,
নিত্য খবর শেষ যাত্রার
নিকট কেহ অথবা অচেনা। 
কখনো রক্তের বাঁধন, আত্মীয় বা আতি প্রিয়জন। 
হিসেবের খাতার সংখ্যা বেড়ে চলছে প্রতিদিন, 

চারপাশের ছুঁটে চলা মানুষের মাঝে
জীবন্মৃতদের হিসেব কী আছে কোথাও? 

আশাহত,স্বপ্নভঙ্গ, বিশ্বাস হারিয়ে 
ধংসস্তুপে পরিণত হয়েছে যে হৃদয় 
কেউ কী রেখেছে তার খোঁজ? 

পৃথিবী নামক রঙ্গমঞ্চে 
সেও করে যাচ্ছে অভিনয় 
হাসি মুখে। 
মুখে হাসি রেখে
মনের মধ্যে মৃত্যুকে আলিঙ্গন করার যে তীব্র বাসনা
তার খবর তো কেউ জানেনা। 
প্রতিমুহূর্তে পালাতে ইচ্ছে করে
এই রঙ্গমহল ছেড়ে। 
এই জীবন্মৃতরা আছে আমাদেরই চারপাশে 
হয়তো তুমি, আমিও এই কাতারে! 

কেউতো রেখেনা খোঁজ,

জানেনা কী যে দহন। 
শুধু নিজের সুখটুকুই নিতে ব্যাস্ত সবাই। 
নাইবা জানলো কেহ আজ
এই ধংসস্তুপের খবর,
ক্ষতি নেই৷ 
কাল অথবা পরশু 
যুক্ত হয়ে যাবো হিসের খাতায়। 
শুধু আফসোস 
মৃত্যু তো হয়েছে আমার অনেক আগেই
কেউ রাখেনি যার খোঁজ। 
